ՏԵՂԵԿՈՒԹՅՈՒՆՆԵՐ
ԼՂՀ ԿԱ հարկային պետական ծառայության 2015 թվականի մարտ ամսվա  գործունեության վերաբերյալ
Ընթացիկ աշխատանքներ   

Նախնական տվյալներով 2015 թվականի 1-ին եռամսյակում ԼՂՀ պետական բյուջե մուտքագրված հարկային եկամուտները և տուրքերը կազմել են 5678.9 մլն դրամ`  պլանավորված 5600.0 մլն դրամ ցուցանիշը գերակատարելով 1.4 %-ով կամ 78.9 մլն դրամով, իսկ նախորդ տարվա նույն ցուցանիշը` 1.9 %-ով կամ ավել 106.5 մլն դրամով: 


Մարտ ամսում ԼՂՀ պետական բյուջե մուտքագրված հարկային եկամուտները և տուրքերը կազմել են 2563.9 մլն դրամ` պլանավորված 2530.0 մլն դրամ ցուցանիշը գերակատարելով 1.3 %-ով կամ 33.9 մլն դրամով, իսկ նախորդ տարվա նույն ցուցանիշը` 11.4 %-ով, կամ ավել 261.8 մլն դրամով: 


Հաշվետու ամսվա ընթացքում հարկային մարմնում գրանցվել (հաշվառվել) են թվով 115 տնտեսավարող սուբյեկտ,  լուծարվել` (հաշվառումից հանվել) 3  տնտեսավարող սուբյեկտ:


2015թ. մարտ ամսվա ընթացքում ծառայության ստորաբաժանումների կողմից կատարվել են 24 ստուգում, որոնց արդյունքում լրացուցիչ հաշվարկվել է 109.4 մլն դրամ: Նույն ժամանակահատվածում կատարվել են թվով 97 ուսումնասիրություն, այդ թվում` 52-ը` հսկիչ-դրամարկղային մեքենաների ներդրման անհրաժեշտության, 13-ը` գործունեության իրականացման փաստացի հասցեի ուսումնասիրության, 9-ը` գործունեության չծավալման, 8-ը` ակցիզային դրոշմանիշների տրամադրման նպատակով  արտադրական կարողությունների ուսումնասիրման և 15-ը` այլ ուսումնասիրություններ:

Հաշվետու ամսում ԼՂՀ ընդհանուր իրավասության առաջին ատյանի դատարան է ներկայացվել թվով 1 վարչական գործ` 50.0 հազ  դրամ գումարով:  Ավարտվել է ԼՂՀ ընդհանուր իրավասության առաջին ատյանի դատարան ներկայացված թվով 16 վարչական գործ, որով բավարարված գումարը կազմել է 27.7 մլն  դրամ: 

Վարչական իրավախախտումների վերաբերյալ օրենսգրքով քննված 92 վարչական գործերով սահմանվել է 1.5 մլն դրամ վարչական տուգանք: 
Ծառայության կառուցվածքային ստորաբաժանումների կողմից ընդունվել և մշակվել են 6300 հաշվարկ-հաշվետվություն, այդ թվում` էլեկտրոնային  եղանակով ընդունվել են 560 գրանցման հայտ և 4067 եկամտային հարկի  հաշվարկ:  
Հաշվետու ամսում էլեկտրոնային հաշվետվությունների ներկայացման նպատակով հարկ վճարողների հետ կնքվել է թվով 356 պայմանագիր:

ԼՂՀ կառավարության կողմից ուժը կորցրած են ճանաչվել Լեռնային Ղարաբաղի Հանրապետության կառավարության 1998 թվականի հունիսի 4-ի N 79 և Լեռնային Ղարաբաղի Հանրապետության կառավարության 2002 թվականի սեպտեմբերի 18-ի N 232 որոշումները:

Ծառայության պետի հրամանով հաստատվել է  ««Հարկերի մասին» ԼՂՀ օրենքի 30-րդ հոդվածի համաձայն արգելանք դնելիս գույքի բացակայության, անբավարարության կամ հարկ վճարողի գտնվելու վայրն անհայտ լինելու մասին արձանագրության օրինակելի ձևը»,  փոփոխություններ և լրացում  կատարվել բարձր ռիսկային պարտավորություններ կուտակած հարկ վճարողների մասով իրականացվելիք միջոցառումների և ծառայության ներքին փաստաթղթաշրջանառությանը վերաբերող  կանոնակարգերում, ուժը կորցրած ճանաչվել «Հարկ վճարողի և (կամ) ապահովադրի գույքի վրա արգելանք դնելուց առաջ հարկային մարմնի ղեկավարի կողմից հրապարակվող հանձնարարագրի ու հարկ վճարողի և (կամ) ապահովադրի գույքի վրա արգելանք դնելու մասին արգելանքն իրականացնող պաշտոնատար անձի կողմից կայացվող որոշման ձևերը հաստատելու մասին» հրամանը: 

Ծառայության պետի, պետի տեղակալների մոտ և համակարգում գործող տարբեր հանձնաժողովներում կայացել են թվով 5 խորհրդակցություն:

Ծառայության պետի կողմից տրվել է պաշտոնական պարզաբանում` պարտավորությունների և հաշվանցվող գումարների մարման վերաբերյալ:
Հաշվետու ամսում, ԼՂՀ կառավարության 07.11.2014թ. N 728-Ա որոշման համաձայն, ԼՂՀ ֆինանսների և էկոնոմիկայի նախարարություն է ներկայացվել  հարկային մարմնի հետ հաշվետվություններն էլեկտրոնային եղանակով ներկայացնելու պայմանագրեր կնքած հարկային գործակալ չհանդիսացող անհատ ձեռնարկատերերի ցանկը:


Հայաստանի Հանրապետության և Լեռնային Ղարաբաղի Հանրապետության հարկային մարմինների համագործակցության ծրագրի շրջանակներում հաշվետու ամսվա ընթացքում իրականացվել են անուղղակի հարկերի հաշվանցումների համար հիմք հանդիսացող փաստաթղթերի, տեղեկությունների փոխանակման աշխատանքներ:  


 Հասարակայնության հետ կապ 


Հարկային ծառայության ժամանակավոր թափուր պաշտոնների համալրման նպատակով զանգվածային լրատվամիջոցներով տրվել է հայտարարություն:

Հարկային մարմնի կառուցվածքային ստորաբաժանումների կողմից կազմակերպվել են 172 տնտեսավարող սուբյեկտների ընդունելություն, որոնց արդյունքում պարզաբանվել են վերջիններիս հուզող հարցերը: 


Ծառայության պաշտոնական ինտերնետային կայքի միջոցով շարունակվել են հանրային իրազեկման աշխատանքները: 



Հաշվետու ժամանակահատվածում ծառայություն է մուտքագրվել 742, ելքագրվել` 294  նամակ-գրություն, որոնք ընթացքավորվել են ըստ գործող կարգի:

